Nafarroako Parlamentuko Mahaiak, 2014ko apirilaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Patxi Leuza García jaunak aurkeztutako galdera, Tuterako eskualdean osasun-garraioaren zerbitzua emateari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko apirilaren 7an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Patxi Leuza García jaunak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan:

2014ko martxoaren 14an ireki ziren Tuterako eta Lizarra-Tafallako eskualdeetako osasun-garraioaren zerbitzua 2014ko lehen seihilekoan emateko laguntza-kontratuaren lizitaziorako eskaintzak (deialdia Osasunbidea-Nafarroako Osasun Zerbitzuak egina zen).

Hona galderak:

• Egia al da azkenean eman gabe gelditu dela Tuterako osasun-barrutirako osasun-garraioaren zerbitzua emateko lizitazioa?

• Baiezkoan, eman gabe gelditze horrek zer ondorio izanen lituzke Tuterako osasun-barrutirako osasun-garraioaren zerbitzua emateari dagokionez? Osasunbidea-Nafarroako Osasun Zerbitzuak bermatuta al dauka eskualde horretan oinarrizko zerbitzu hori ematen jarraitzea? Nola?

Foru parlamentaria: Patxi Leuza García

